
Morwa ke molemi.

O lwana le dikgabo.

Dikgabo di ja mabele le matokomane 
polasing ya hae.

Molemi Morwesi a sarelwa haholo.

A etsa seemahale se tla mo lwanela le 
dikgabo.

A se rwesa katiba a se apesa diaparo.

Molemi Morwesi a se siya polasing.

Seemahale sa ema moo eka motho.

Sa lebela matokomane le koro ya Morwesi.

Ha letsatsi le dikela, dikgabo tse pedi tsa tla 
ho tla ja matokomane le koro.

Tsa ema ha di bona seemahale.

Dikgabo tsa se atamela. Seemahale sa se ke 
sa sisinyeha.

Dikgabo tsa se atamela haholo, empa 
seemahale sa se ke sa sisinyeha.

Dikgabo tsa qaboha, mme tsa qalella ho ja. 
Di ne di se boi ho hang.

Yaba dikgabo di pharumela hodima 
seemahale.

Ha di palamela hodimo, tsa kgomarela 
seemahale ka lebaka la boka bo kopantseng 
dithupa.

Tsa mamarela, tsa se ke tsa phonyoha.

Letsatsi le latelang hoseng, Morwesi a 
makala ha a bona dikgabo tse pedi di 
mamaretse seemahale.

Morwesi a etsa qeto ya ho bitsa ba lefapha la 
tsa paballo ya diphoofolo.

Ba tsa paballo ya diphoofolo ba lwana le ho 
mamarolla dikgabo, ba ya le tsona.

Molemi Morwesi o ile a thaba haholo.

Koro le matokomane a hae, di bolokehile.

Dikgabo tse pedi le tsona tsa thaba, di 
bolokehile lehaeng la tsona.


